
ABSTRAK

Malaysia memerlukan Pengajian Perniagaan yang berkualiti untuk melahirkan
graduan yang kompeten dan boleh menggunakan pengetahuan serta kemahiran
dalam situasi kehidupan sebenar untuk pembangunan negara. Oleh itu, guru-guru
Pengajian Perniagaan (PP) Tingkatan Enam disarankan mengamalkan strategi
pembelajaran aktif seperti yang diamalkan di kebanyakan negara maju. Walau
bagaimanapun, guru Pengajian Perniagaan Tingkatan Enam masih mengamalkan
kaedah pengajaran konvensional memandangkan kekurangan model yang boleh
dijadikan panduan dalam melaksanakan kaedah Pengajaran dan Pemudahcaraan
secara aktif. Hal ini memberi kesan terhadap pembentukan kemahiran yang penting
iaitu kemahiran pembelajaran kolaboratif (PK) dan pembelajaran terarah kendiri
(PTK) dalam menyediakan pelajar yang dapat bersaing dalam pasaran pekerjaan
kelak. Justeru, tujuan kajian ini adalah untuk membangunkan model kemahiran PK
dan PTK melalui peranan dan persepsi guru dan pelajar PP Tingkatan enam
menggunakan kaedah Pembelajaran Berasaskan Masalah (PBM). Kajian ini
menggunakan pendekatan kajian kualitatif berbentuk kajian kes. Peserta kajian
terdiri daripada dua orang guru PP dan tujuh belas pelajar Tingkatan Enam yang
mengambil subjek Pengajian Perniagaan yang dipilih menggunakan kaedah
persampelan bertujuan dari sebuah Pusat Tingkatan Enam di Daerah Papar, Sabah.
Guru dan pelajar telah menjalani proses pembelajaran selama lapan minggu
menggunakan kaedah PBM dalam topik Kepimpinan. Data dikumpul melalui kaedah
pemerhatian, temu bual, dan analisis dokumen. Data seterusnya ditranskripsikan dan
dianalisis menggunakan teknik analisis kandungan berbantukan perisian NVivo12.
Komponen kredibiliti, kebolehpindahan, kebolehsandaran dan kebolehsahan telah
dilaksanakan bagi menentukan kejujuran data. Pada akhir kajian, pembangunan
model PK dan PTK melalui PBM merangkumi dua elemen utama iaitu peranan aktif
guru dan peranan aktif pelajar PP Tingkatan Enam. Peranan aktif guru ialah sebagai
fasilitator yang bertindak sebagai pakar dalam proses pemudahcaraan dan isi
kandungan untuk membentuk kemahiran PK dan PTK pelajar. Manakala, peranan
aktif pelajar pula ialah membina pengetahuan bersama dalam membentuk
kemahiran PK dengan cara membentuk pemahaman bersama, menyumbang idea
secara kolektif dan mengawal dinamik kumpulan. Bagi pembentukan kemahiran PTK,
pelajar PP Tingkatan Enam memainkan peranan aktif membina pemahaman kendiri
dengan cara bertanggungjawab dalam sifat dan proses pembelajaran kendiri. Model
PK dan PTK melalui PBM turut memasukkan elemen sampingan iaitu persepsi positif
dan negatif guru dan pelajar terhadap pelaksanaan PBM. Adalah diharapkan model
ini dapat dijadikan panduan Pengajaran dan Pemudahcaraan kepada guru Pengajian
Perniagaan Tingkatan Enam dalam membentuk kemahiran PK dan PTK pelajar yang
diharapkan dapat memenuhi memenuhi keperluan pasaran pekerjaan kelak.

Kata Kunci: Model, Pengajian Perniagaan, Kemahiran Pembelajaran Kolaboratif,
Kemahiran Pembelajaran Terarah Kendiri, Pembelajaran Berasaskan
Masalah



ABSTRACT

DEVELOPING COLLABORATIVE AND SELF-DIRECTED LEARNING SKILLS
MODEL VIA PROBLEM-BASED LEARNING FOR FORM 6 BUSINESS
STUDIES TEACHERS AND STUDENTS

Malaysia needs a top-notch Business Studies in order to produce competent
graduates who are able to use their knowledge and skills in real-life situations to aid
in the development of the country. Therefore, Business Studies teachers are
encouraged to implement active teaching strategies that are practised in many
developed countries. However, Form Six Business Studies teachers still practice
conventional teaching methods due to the lack of models that can be used as
guidelines to implement active teaching and learning strategies. Hence, affected the
development of collaborative learning (CL) and self-directed learning (SDL) skills that
are crucial in preparing students to compete in the workforce. Based on this
assertion, this research aimed at developing a model of CL and SDL skills based on
the roles and perceptions of teachers and students of Form Six Business Studies
through Problem Based Learning (PBL). This research adopted qualitative case study
research approach. The participants were two Business Studies teachers and 17
students who are taking Business Studles in a Form Six learning centre in the District
of Papar, Sabah. The participants were chosen through purposeful sampling and
they underwent eight weeks of teaching and learning of the topic 'leadership’ using
the PBL method. Data were collected through observations, interviews and
document analysis. The data were then transcribed and analysed using the content
analysis method with the help of Nvivo 12 software programme. The components of
credibility, transferability, dependability and confirmability were implemented to
determine the trustworthiness of the data. At the end of the research the
development of CL and SDL models through PBM includes two main elements,
namely the active role of teachers and the active role of Form Six Business Studies
students. The active role of the teachers were as a facilitator who acted as an expert
in facilitating the learning process and content development of CL and SDL skills in
students. Conversely, students active roles were to develop CL skills by developing
ideas together, contributing ideas collectively and practising group dynamics. To
develop SDL skills, the students need to play an active role in developing self-
understanding responsibly through the nature and process of independent learning.
The CL and SDL model through PBL also includes side-elements, namely the positive
and negative perceptions of teachers and students on the implementation of PBL. It
s hoped that the model can be used as a guideline in the Teaching and Facilitation
process for Form Six Business Studies teachers in developing students’ CL and SDL
skills who are expected to meet the needs of the job market in the future.

Keywords: Model, Business Studies, Collaborative Learning Skills (CLS), Self-
Directed Learning Skills (SDL), Problem-Based Learning (PBL)

BAB 1

PENDAHULUAN

1.1 Pengenalan

Pada era globalisasi ini, institusi pendidikan berdepan dengan perubahan
persekitaran umum perniagaan. Perubahan persekitaran umum ini merangkumi
kemunculan pasaran global, sistem ekonomi yang terbuka dan bebas, sistem politik
yang bersifat demokratik serta perubahan revolusi dalam bidang teknologi maklumat
dan komunikasi (Hallinger & Snidvongs, 2008). Oleh itu, para pelajar Pengajian
Perniagaan (PP) akan berdepan dengan cabaran baharu apabila tamat belajar kelak.
Cabaran ini termasuklah peningkatan persaingan global serta keperluan kemahiran
berfikir secara kreatif dan kritis dalam tenaga kerja, kemahiran interpersonal dan
kemahiran komputer (Mohammad Ayub Khan, 2015). Oleh itu, pelajar PP perlu

bersedia dengan kemahiran-kemahiran untuk menyahut cabaran tersebut.

Selaras dengan itu, Maijlis Peperiksaan Malaysia telah memperkenalkan
subjek PP Tingkatan Enam yang bertujuan untuk meningkatkan pengetahuan serta
kemahiran dalam perniagaan. Pengetahuan dan kemahiran ini akan membolehkan
pelajar meneruskan pengajian di Institusi Pengajian Tinggi (IPT), peringkat
kelayakan profesional, dan menceburi kerjaya dalam bidang perniagaan dan
pengurusan (Majlis Peperiksaan Malaysia [MPM], 2013). Oleh itu, pelajar PP
mempunyai beberapa pilihan laluan kerjaya selepas menamatkan pengajian di

Tingkatan Enam.

Sehubungan itu, kompetensi pelajar PP Tingkatan Enam penting kerana ia
dijadikan kriteria yang asas dalam menentukan kebolehpasaran pelajar untuk



memasuki alam pekerjaan kelak. Menurut Winterton dan Turner (2019) antara
kriteria tersebut termasuklah pemilihan pekerja, penentuan asas pampasan,
pengukuran prestasi, penilaian keperluan latihan, hasil latihan dan perancangan
strategik dalam bidang perniagaan. Oleh itu, menjadi tanggunggjawab institusi
pendidikan untuk membangunkan dan meningkatkan kompetensi pelajar PP supaya

dapat berdepan dengan cabaran alam pekerjaan sebenar.

Pada masa yang sama, guru PP Tingkatan Enam turut berperanan penting
dalam mengaplikasikan pendekatan pengajaran yang efektif dalam bilik darjah.
Pendekatan pengajaran tersebut perlulah mengambil kira aspek-aspek yang boleh
meningkatkan kompetensi serta kemahiran generik pelajar dan bukan semata-mata
mementingkan hasil pembelajaran sahaja (Zailani Ahmed, 2015). Oleh sebab itu,
pembangunan model kompetensi pelajar perlu ada untuk dijadikan panduan kepada

guru PP Tingkatan Enam dalam membentuk kemahiran generik pelajar.

Hal ini kerana kemahiran generik seseorang pelajar banyak bergantung
kepada proses pembelajaran yang telah dilalui semasa berada di alam persekolahan.
Jika hal ini kurang dititikberatkan, kemungkinan besar pelajar tidak dapat bersaing
dalam pasaran buruh dan menyebabkan peningkatan kadar pengangguran yang

berterusan dalam kalangan graduan PP.

1.2 Latar Belakang Kajian

Pada masa kini, Malaysia menghadapi cabaran pengangguran dengan kadar
pengangguran mencapai tahap 3.4% sehingga tahun 2019 (Statistik, 2019). Laporan
survei Jabatan Perangkaan Malaysia 2019 menyatakan bahawa golongan belia yang
berumur antara 20 hingga 24 tahun menyumbangkan kadar pengangguran yang
paling tinggi iaitu sebanyak 41 peratus. Golongan belia yang telah tamat pengajian
Sijil Tinggi Pelajaran Malaysia (STPM), diploma dan ijazah sarjana muda antara
golongan yang menyumbang terhadap kadar pengangguran tersebut (Statistik,
2019).



Dalam pada itu, terdapat majikan yang menyatakan faktor kualiti graduan
yang melibatkan kemahiran generik merupakan antara sebab masalah
pengangguran ini berlaku (Sharifah Farhana Syed Othman & Rahmah Ismail, 2011).
Zaliza Hanapi dan Mohd Safarin Nordin (2014) menyatakan graduan kekurangan
penguasaan terhadap kemahiran generik seperti kemahiran etika pekerjaan,
kemahiran berkomunikasi, kerja berpasukan, membuat keputusan dan kepimpinan.
Hal ini menyebabkan ketidaksepadanan berlaku antara kemahiran dengan keperluan
majikan di mana tawaran pekerjaan hanya dapat diisi oleh sebilangan pekerja sahaja
walaupun terdapat banyak tawaran pekerjaan dalam pasaran buruh (Normala
Rahmat et al/.,, 2016).

Menyedari akan hal ini, kemahiran generik dilihat sebagai aspek penting
untuk meningkatkan kebolehpasaran pelajar PP dalam sektor pekerjaan. Oleh itu,
pelajar PP Tingkatan Enam perlu melengkapkan diri mereka agar selaras dengan
kehendak pasaran kerja. Menurut Breslow (2015), antara kecekapan yang diperlukan
dalam dunia pekerjaan abad ke-21 ialah keupayaan untuk menganalisis,
mensintesiskan, menyelesaikan masalah, berfikir secara kritis, bekerjasama, mampu
bekerja dengan berkesan dalam satu pasukan, menangani konflik, berinovasi, mahir
dalam bidang keusahawanan, dan sudah tentu mampu berkomunikasi dengan baik.
Dalam konteks kerjaya bidang PP, kemahiran kolaboratif ialah salah satu daripada
kemahiran generik yang diperlukan untuk meningkatkan kebolehpasaran graduan
perniagaan (Truong & Laura, 2015). Ini disebabkan kerja berpasukan dapat

mewujudkan sinergi untuk mencapai sesuatu hasil yang lebih baik.

Justeru, kemahiran kolaboratif dalam kalangan pelajar PP di dalam bilik
darjah boleh dipupuk dengan melibatkan aktiviti perbincangan dalam satu kumpulan
kecil untuk membentuk kerja berpasukan dalam diri pelajar. Wu et al. (2018)
menyatakan pembentukan kumpulan yang kecil ini dapat membentuk kerja
berpasukan atau “feamwork™ dan menggabungkan kerja untuk mencapai matlamat
yang sama. Kerja berpasukan jelas memberi peluang kepada pelajar PP untuk lebih

bekerjasama dan dapat mengaplikasikan situasi sebenar dalam pembelajaran.



